
Ait Chaou eta
Amantegi,
mendi
maratoian
nagusi

Jendetza bildu zuten T3T
eta T2T probek, igandean; 
bi tontorretakoan Ibai
Madina eta Nerea Iturriaga
izan ziren helmugaratzen
lehenak //6

Ospitale publiko
berria jomugan
izango du 
EH Bilduk,
agintaldian

Kanpainako konpromisoei
eutsiko dietela berretsi du
koalizioak, Tolosaldeko eta
Andoaingo ordezkariek
eskainitako agerraldian //5

2019-2023 agintaldia abiatu da,
udalbatza berriak osatuta
EAJk izango du alkatetza Tolosan, eta PSE-EEk Berrobin eta Larraulen; EH Bilduk 18
herritan aginduko du, eta gainerako zazpietan herri hautagaitzek hartu dute agintea

Erredakzioa

Tolosaldeko 17 herritan alkate
berriak izendatu zituzten, larun-
batean egindako osoko bilkure-
tan. Tolosan, Olatz Peon izango
da karguan errepikatuko duene-
tako bat, Joxemari Villanueva
PSE-EEko zinegotziaren botoa
jaso ondoren. Elkarlanerako dei

eginez, bigarrenez hartu zuen
aginte makila Peonek.
Tolosako alkatearekin batera,

beste hamar emakumek izango
dute kargu hori eskualdean:
Amaia Azkuek Berastegin, Oiha-
na Amundarainek Elduainen,
Edurne Gartziak Gaztelun, Silvia
Moneok Belauntzan, Maite Ara-
nak Larraulen, Pili Legarrak As-

teasun, Arantxa Irazustak Ale-
gian eta Agurtzane Zelaiak Bida-
nia-Goiatzen. 

Ezkerrean, Tolosako udalbatza berria, Olatz Peon jeltzalea buru dela; eskuinean, EAJko Maite Izagirre, EH Bilduko Beatriz Unzueri lekukoa ematen. MARTA SAN SEBASTIAN / JON MIRANDA

Eskualdeko herririk handienetakoetan aldaketa egon da: Ibarran Iñigo Zapirain, Alegian Arantxa Irazusta eta Zizurkilen Iker Urruzola izango dira alkateak datozen lau urteetan. ATARIA

Alkatetzan errepikatuko du Pili Legarrak, Asteasun; udalbatza berriak argazkia atera zuen plaza berrituan. GARI OTAMENDI

ARGAZKI GUZTIAK
Larunbatean eskualdeko herri guz-
tietan egindako inbestidura saioeta-
ko irudi guztiak ikusgai hemen:
www.ataria.eus

PSE-EE-REN ESKU GERATU DIRA BERROBI ETA LARRAUL
David De Miguel Les izango da Berrobiko alkatea datozen lau urteetan, eta Maite Arana Perez Larraulgoa. De Miguel zerrendan azken postuan bazegoen ere,
aurreko guztiek uko egin zioten larunbatean alkatetzari. Euskaraz eta gaztelaniaz egin zen kargu hartzean, herritarrek izan zuten aukera beraien ekarpenak
egiteko. Hizkuntzarengatik galdetu, eta Berrobiko alkateak euskaraz ez dakiela ziurtatu zuten hautetsi berriek. Larrraulen Josean Rodriguez zen sozialisten
hautagaitzan zerrendaburu, baina berariaz uko egin zion alkate karguari, eta zerrendan bigarren doan Maite Arana Perez izendatu dute alkate. I. U. / J. M. 

Ibarraldean aldaketa eman da zenbait udaletan: Iñaki Azpiroz izango da alkate LIzartzan, Edurne Gartzia Gaztelun eta Oihana Amundarain Elduainen. Hiruak dira EH BIlduko kideak ATARIA

Gorka Muruak (EH Bildu), Ana Leundaren eskutik jaso zuen, larunbatean, alkate makila Iruran; Inaki Irazabalbeitia izango da alkate Alkizan, eta Aitor Zubillaga Hernialden. ATARIA

Bidania-Goiazko alkate izango da, agintaldi berrian, Agurtzane Zelaia, ezkerrean; Altzon, Txomin Rezolak jaso du alkate makila; eta, eskuinean, erdian berdez, Iñaki Orbegozo Albizturko alkate berria. ATARIA

Alondegia plazan 3x3 txapelketa jokatu zen larunbat goizean; sei kantxa prestatu zituen TAKE-k partidak jokatzeko. I. SAIZAR

Motorrak berotzen
Ostiralean hasiko dira, ofizialki, Tolosako sanjoanak. Hala
ere, joan den asteburuan hainbat ekitaldi egin dituzte;
aurten, udal txistulari bandak jaurtiko du txupinazoa

Irati Saizar Artola Tolosa

Asteburuan San Joan giroa usain
zitekeen, Tolosako kaleetan.
Gehienbat kirol jarduerak nagu-
situ ziren, larunbatean nahiz
igandean, eta Tolosako hainbat
txokotan ospatu ziren horietako
batzuk. 

Tolosaren erdigunea TAKEk
antolatu ohi duen 3x3 saskibaloi
txapelketak hartu zuen. Goize-
an, txikienen partidak jokatu zi-
tuzten Alondegia plazan eta,
bazkalostean, helduagoen txan-
da izan zen; San Frantzisko pase-
alekuan jokatu zuten. 

Bestalde, Berazubin, Urtzi Gu-

rrutxagaren memoriala jokatze-
az gain, Gainditzen elkarteko ki-
deek padel txapelketa antolatu
zuten. Hamar lagun inguruk
hartu zuten parte. 

Usabalen ere izan zen kirolera-
ko aukerarik. Eskubaloi txapel-
keta jokatu zen, Tolosa CF Esku-
baloi taldearen eskutik. 

Bestalde, larunbat eguerdian,
Targazki elkartearen erakuske-
taren inaugurazioa egin zuten,
Kasino elkartean. Tolosa Herria
2019 lehiaketako hainbat argazki
jarri dituzte ikusgai, eta sariak
ere ekitaldi horretan banatu zi-
tuzten. 

Asteburua pasatuta, ostirala-
ren zain geratu da Tolosa. Arra-
tsaldean jaurtiko dute txupina-
zoa, 18:00etan, eta hori egiteko
ardura udal txistulari bandak
izango du aurten. 



EMAKUMEAK ELKARTUTA 
Villabonako Emakumeen Lehen Topaketa egin dute astebu-
ruan. Jatorri ezberdinetako emakume guztiak elkartu eta el-
kar gehiago ezagutu asmoz antolatu dute, Lurgatz talde femi-
nistako kideek. Egun osoko egitaraua antolatu zuten. I. SAIZAR

KOLORETAKO BLUSAK NAGUSI
Anoetan suziria bihar lehertuko bada ere, larunbatean kua-
drilla eguna ospatu zuten. Goizean zehar, haur eta helduen
krosak egin zituzten, txirrindulari lasterketarekin batera.
Arratsaldean, kuadrillen arteko jokoak egin zituzten. I. SAIZAR

EGUN BAT, OSPAKIZUNERAKO
Billabona FKE-k bere eguna ospatu zuen larunbatean.  Goize-
an Errebote plazan partidak jokatu zituzten eta gero elkarre-
kin bazkaltzera joan ziren, Villabonako erraldoi eta buruhan-
diez lagunduta. ATARIA

ELKARTASUNA DESAFIOKO IRABAZLE 
Aiztondoko preso eta iheslariei elkartasuna adierazteko eguna izan zuten, igandean, Ama-
san. Herri kiroletan desafioa egin zuten, lehenik, bailarako gazteek; bi taldetan banatuagatik,
elkartasun keinuek irabazi zuten norgehiagoka.  Ondoren, bailarako presoen senideei ome-
naldia egin zieten, musikaz eta bertsoez alaituta.  ATARIA

EH Bilduk ospitale
publikoa bideratu nahi
du agintaldi berrian 
Hauteskundeen aurretik berretsitako konpromisoei eutsi,
eta datozen hilabeteetarako egitasmo politikoaren ardatzak
zehaztu ditu Tolosaldeko eta Anodaingo EH Bilduk

I. Saizar  Amasa-Villabona

Atzo eguerdian Villabonako
Errebote plazan egindako age-
rraldian, 2019-2023 agintaldian
Tolosaldeko ospitale publikoa-
ren proiektua «erabat bideratu-
ta» utzi nahi dutela azaldu zuten
Tolosaldeko eta Andoaingo EH
Bilduko hautetsiek. 
«4-6 urte arteko epean erralita-

tea izan dadin», egitasmo politi-
koaren ardatzak zehaztu zituz-
ten Andu Martinez de Rituerto
eta Arantxa Lopez Tolosako eta
Villabonako zinegotziek. Bate-
tik, beste alderdi politikoek gaia-
ren inguruan duten jarrera zein
den ezagutu nahi dute. Bestetik,
egin duten lanari balioa aitortu
nahi diote: «Gure osasuna, gure
erabakia proposamena tresna
egokia iruditzen zaigu egoera az-
tertzen hasteko», azaldu zuten. 
Eskualdeko ospitale berria

eratzeko prozesuan, aditu talde-
ek eta gizarte eragileek parte har-
tu dezaten nahi dute. «Guk
ideiak azal ditzakegu, baina
haiei dagokie ospitale publikoa-
ren forma, edukia zein kokaleku
egokiena zehaztea». 
Horrez gain, beharrezko ikusi

dute eskualdeko diagnostiko so-

ziosanitarioa, zein azterketa so-
ziodemografikoa egitea, ospita-
learen ezaugarriak zehazteko.
Horretarako, zinegotziek esan
zuten honako ideiak hartuko di-
tuztela kontuan: «Espezializazio
handiko prozedurak Tolosan
egiteak, seguru asko, kaltetu
egingo luke zerbitzuaren kalita-
tea. Gure ustez, Tolosan, lehen
mailako arreta zerbitzua eta
etxeko mediku eta erizainen zer-
bitzua publifikatu eta indartu
beharko lirateke». Asuncion kli-
nikako langileen etorkizuna az-
tertu eta geriatriako espezialis-
tak egoteko zein zerbitzu multi-
funtzionalak sortzeko aukerak

ere aztertu beharko liratekeela
esan zuten. 
Zinegotzien hitzetan, EH Bil-

duk osasun eredu berri bat susta-
tu nahi du. «Arreta hobetzeaz
gain, osasunean eragiten duten
aldagaiak kontuan hartu, osasun
ikuspegia politika guztietan
txertatu eta osasunaren susta-
tzean eta prebentzioan sakon-
tzen jarraituko dugu». 
Osasun arreta esku pribatuen

esku uztearekin desados agertu
da koalizio abertzalea, eta «Eus-
ko Jaurlaritzari hitzarmen ho-
rren jarraipen zorrotza egin eta
osasun arretaren kalitatea ber-
ma dezala» exijituko diote. 

Villabonako Errebote plazan egin zuten agerraldia, atzo eguerdian. IRATI SAIZAR

Ait Chaou eta Amantegi, irabazle   

Imanol Garcia Landa  Tolosa

Giro bikaina izan zen igandean
Tolosaldean, eta Tolosa mendi
lasterketaren hiriburu bihurtu
zen. Hiru proba izan ziren joko-
an, eta eskualdeko korrikalariek
protagonismoa izan zuten. T3T
maratoian, gizonezkoetan Has-
san Ait Chaou billabonatarra
izan zen irabazlea, bigarren
Beñat Katarain zegamarra hel-
mugaratu zen eta hirugarrena
Xabi Lete oñatiarra. Emakumez-
koetan, lehenengoa Amaia
Amantegi berangarra izan zen,
probaren marka berria ezarriz,
bigarren Natalia Gomez barakal-
darra eta hirugarren Sarah Ugar-
te Tolosan bizi den donostiarra.
Hasieratik joan zen aurretik

Ait Chaou: «Banekien ondo nen-
torrela, lesiorik gabe, eta entre-
natzen ondo ari nintzela». Buka-
era aldera, billabonatarrak errit-
moa jaitsi egin behar izan zuen:
«Erroizpe aldean kalanbreak
etor zitezkeela sumatzen hasi
naiz eta, Beñat zortzi minutura
nuenez, erabaki dut erritmoa
pixka bat jaistea, eta helmugara
ondo iristea». Ibarratik aurrera-
ko azkeneko kilometroak «goza-
tuz» egin zituela esan zuen.
Sarah Ugarte «oso pozik» azal-

du zen bere hirugarren postuare-
kin: «Etxean hirugarren postua
lortzea oso garrantzitsua zen ni-
retzat. Lehenengo kilometroe-
tan fisikoki ez naiz oso ondo sen-
titu, eta lehenengo neskak urruti
zeuden, baina gero hobeto senti-
tzen joan naiz, eta ondo bukatu
dut». Ugartek nabarmendu zuen
«giroa oso polita» izan zela:
«Asko animatu naute lasterketa
osoan».

MADINA ETA ITURRIAGA, 
T2T LASTERKETAN GARAILE
Ibai Madina berrobitarrak iraba-
zi zuen T2T proba gizonezkoe-
tan, eta bigarren Jon Aizpuru be-
asaindarra eta hirugarren Ioritz
Conde elgoibartarra izan ziren.
Emakumezkoetan, Nerea Itu-
rriaga getxoztarra izan zen  txa-
pelduna, bigarren Laiane Arros-
pide ibartarra izan zen eta hiru-
garren Maialen Gurrutxaga
andoaindarra.
Madinak hirugarren postuan

T3T maratoian
txapela jantzi dute
billabonatarrak
eta berangarrak

pasatu zuen Uzturre, eta helmu-
gan lehenengoa izatea lortu
zuen: «Uzturrera lasai igotzeko
asmoa nuen, baina azkenean oso
azkar igo gara, 36 minututan, eta
eroso nindoanez, horrela jarrai-
tzea pentsatu dut. Gero hasi naiz
estutzen Elduaineraino, eta hor
lehenengo jarri naiz. Hortik au-
rrera, esan dut horrela jarraituko
nuela, iristen nintzeneraino eta,
azkenean, helmugan lehena
izan naiz». Madinak asko ezagu-
tzen du bidea, eta badaki noiz oi-
nez joan eta noiz korrika, eta ho-
rrek lasterketa «erraztu» egiten
duela esan zuen.
Laiane Arrospidek ez zuen bi-

garren egitea espero, baina posi-
ble ikusten zuen: «Inguruan esa-
ten zidaten posible zela, nik ere
ikusten nuen, iazko denborak
ikusita, baina ez nekien zein ze-
torren. Azkenean bigarren egin
dut, eta oso pozik». Lasterketan
«pila bat gozatu» zuela esan zuen
ibartarrak.
Gazte lasterketan Igor Mugar-

za eta Nagore Uribarri oñatiarrak
izan ziren lehenengoak. Mutile-
tan, Ibai Larrea antzuolarrak bi-
garren eta Julen Goenaga azkoi-
tiarrak hirugarren egin zuten.
Nesketan, Eider Irizar oñatiarra
bigarren eta Alpino Uzturreko
Alaia Juaristi azpeitiarra hiruga-
rren izan ziren. Eskualdeko lehe-
nengoek laugarren postua lortu
zuten, mutiletan Iker Ezeiza
ibartarrak eta  nesketan Irene
Iturria tolosarrak.

MENDI LASTERKETEN EUSKAL
HERRIKO TXAPELKETA
Lasterketako sailkapenaz gain,
jokoan zegoen igandean Euskal
Herriko Txapelketa ere, mara-
toian zein Gazte Lasterketan, eta
bertan parte hartu dute Euskal
Mendi Federazioan federatuta
dauden korrikalariek.

T3Tko podiuma: Katarain, Ait Chaou eta Lete; Gomez, Amantegi eta Ugarte. I.G.L.

T2Tko podiumak: Conde, Madina eta Aizpurua; Arrospide, Iturriaga eta Gurrutxaga.  I.G.L.

Gazte Lasterketako podiuma: Goenaga, Mugarza eta Larrea; Juaristi, Uribarrri eta Irizar. I.G.L.

KARRERARI OMENALDIA
T3T maratoiko antolakuntza taldeak zein korrikalariek ome-
naldia egin zioten Iker Karrera amezketarrari. Mundu maila-
ko onenen artean  izan ondoren, mendi lasterketak utzi ditu
Karrerak eta, igandean, T3T proba hasi aurretik jaso zuen
omenaldia. «Korrikalarien aldetik txaloak jasotzea gehien es-
timatzen dudana da. Beraiek izan dira arerio eta baita lagun
handienak ere», esan zuen Karrerak.  ASIER IMAZ

Gazte Lasterketari dagokonez,
neska kadeteetan Irene Iturria
tolosarra bigarren izan zen, eta
Naroa Gallego ibartarra hiruga-
rren. Mutil kadeteetan, Gorka
Zabala ibartarrra hirugarren
izan zen. Mutil juniorretan Iker
Ezeiza ibartarra izan zen lehe-
nengoa. 
T3T maratoiari dagokionez,

gizonezkoetan Hassan Ait Cha-
ou billabonatarra lehenegoa
izan zen, eta emakumezkoetan
Sarah Ugarte hirugarrena. Ema-
kumezko beteranoetan Nerea
Amilibia zizurkildarra lehenen-
go izan zen, eta Ana Goya tolosa-
rra hirugarren. Azkenik, taldeka,
Tolosako Alpino Uzturre izan
zen txapelduna.

SAILKAPENAK
T3T
1. Hassan Ait Chaou 4:05:40
2. Beñat Katarain   4:09:58
3. Xabi Lete 4:24:05
1. Amaia Amantegi   4:48:36
2. Natalia Gomez   5:03:23 
3. Sarah Ugarte    5:18:31

T2T
1. Ibai Madina  2:08:39
2. Jon Aizpuru  2:08:59
3.  Ioritz Conde  2:12:02
1. Nerea Iturriaga    2:31:53
2. Laiane Arrospide 2:43:41
3. Maialen Gurrutxaga 2:46:15

ARGAZKIAK

T3T maratoia, T2T lasterketa eta
Gazte lasterketako irudiak Interne-
ten ikusgai daude:
https:/ataria.eus/bereziak

Errege Kopa jokatzeko
sailkapena, gertuago 

Imanol Garcia Landa Tolosa

Gustura amaitu dute mutilen
Tolosa CFko talde nagusikoek
denboraldia. Ligan Hirugarren
Mailara igo ondoren, orain Erre-
ge Kopa jokatzeko aukera gero
eta gertuago dute. Lehen koska
gainditu dute, igandean Arizna-
barra taldeari irabazi, eta Hiru-
garren Mailara igo direnen EAE-

ko ordezkari bihurtuta. Hurren-
go koska sailkapen fasea izango
da. Hor Hirugarren Mailara igo
direnen hogei talde daude, tarte-
an Tolosa, eta hamar taldek egin-
go dute aurrera, Errege Kopa jo-
katzeko. 

Ander Avellaneda taldeko en-
trenatzaileak azaldu duenez,
oraindik ez da zozketarik egin,
baina badakite geografikoki ger-
tuko talde bat izango dela. «Kan-
poraketa hori gaindituz gero,
Errege Kopako lehen kanporake-
ta jokatuko genuke, abenduaren
18an, partida bakarrera. Berazu-
bin jokatuko litzateke, eta geo-
grafikoki gertu dagoen talde ba-
ten aurka izango dela zehaztuta

dago oinarrietan. Baita Lehen
Mailako edo Bigarren Mailako
talde bat izango dela ere, baina,
Bigarren Mailako talde euskal-
dunik ez dagoenez, Lehen Mai-
lan dagoen bost talde euskaldu-
netako bat izango litzateke». 

Denboraldi berezia izaten ari
da Tolosarentzat. Eta hurrengoa
are bereziagoa izan daiteke, Ave-
llanedak azaldu duenez: «Dato-
rrenerako, gure helburua izango
da, batez ere, herriko jendeare-
kin Hirugarren Mailan manten-
du eta hor egonkortzen hastea.
Eta Errege Koparena sari berezia
izan daiteke. Ilusio handia sortu-
ko die, bai jokalariei, bai klubari
eta baita herriari ere». 

Igandean, Ariznabarraren
aurka irabazi beharra zuen Tolo-
sak, EAEko ordezkaria izateko.
«Ez ginen ondo sartu partidan,
baina, gero, bigarren zatian, tal-
deak sinetsi zuen eta partida au-
rrera atera genuen», esan du
Avellanedak. Partida horren on-
doren denboraldia bukatu dute.

Tolosa CF eta Ariznabarra taldeen arteko partidaren une bat.  I.G.L.

Ariznabarrari
irabazita, lehen
koska gainditu du
Tolosa CFk Errege
Kopan sartzeko

Jokalariak oporretan daude, eta
talde teknikoa datorren denbo-
raldia prestatzen ari da. «Talde-
an jarraituko ez dutenak nola or-
dezkatuko ditugun ikusi behar
dugu. Denboraldi-aurrea uztai-
laren bukaeran hasiko da eta, bi-
tartean, ondo etorriko zaie joka-
lariei atseden hartzea». 

IKASTURTE AMAIERAKO FESTA
Ostiralean ospatu zuten, Ibarrako Belabieta Kirol Klubekoek kurtso bukae-
rako jaialdia; bertan 140 umek eta gaztek parte hartu zuten. Giro bikaina
sortu zen, bai gimnasten artean eta baita publikoan ere, dantzekin eta musi-
karekin gozatuz. Ekitaldi horrekin ikasturteari amaiera eman zioten, baina
udan ere izango da aukera, Ibarran gimnastika erritmikoaz disfrutatzeko.
Izan ere, atzo hasi zen Uda Kanpaina 2019, Ibarrako kiroldegian. ATARIA

TOLOSA A IZAN DA TXAPELDUN
Urtzi Gurrutxagaren VI. Memoriala izan zen jokoan, larunbatean, Tolosako
Berazubi zelaian. Alebin mailako hamasei talde aritu ziren lehian, eta Tolo-
sa A taldeak irabazi zuen, Beasaini finalean gailenduz. Hirugarren postua
Realarentzat izan zen eta laugarrenak Real Unionekoak izan ziren. Jokalari
onenenaren saria Tolosa A taldeko Markel Vitoriak jaso zuen. Giro onean
joan zen egun guztian zehar jokatutako txapelketa. I. SAIZAR



ASTEARTEA 18
AGENDA

Deialdiak

Tolosa. Iurreamendi egoitzako fes-
tak: 10:30ean, meza; 11:00etan, lote-
ria; 17:00etan, alaitu abesbatzaren
emanaldia.
Berastegi.Oinez Berastegi,
16:00etan, Plazatik abiatuta. Ondo-
ren, merienda egingo dute Gaztai-
nondon.
Zizurkil.Zizurkilgo jaiak berdinzale-
ago egiteko parte hartze prozesua,
18:30ean, Plazida Otaño liburute-
gian.
Tolosa. Musika eskolako ikasturte
amaierako kontzertua, 19:00etan,
musika eskolan. 
Tolosa. Tolobolei Bide bide taldeak
jokalari berriak behar ditu, eta proba
egin nahi duten emakumeak deitu
dituzte, 19:30ean, Ferialekura. 

ATARIA IRRATIA
09:00. Pasahitza.Eskualdeko be-
rriak, Iker Ibarluzearekin eguraldi ira-
garpena, Joseba Landa Bartzelona-
tik, Aitziber Alzaga famili medikua
eta Aintzane Artolaren errezeta. 
11:00. Hamaiketakoa. Eutsi goiari.
12:00. Pasahitza Entzuteko jaioak. 
16:00.Zebrabidea. Magazina. 
18:00.Goizeko onena. 
20:00.Kokondo. Musika saioa, Os-
kar Tenarekin.

28 KANALA
13:30.Gaurkoan Tolosaldetik
16:30.Elkarrizkettap (Elena Caba-
llero)
17:30.Gaurkoan Tolosaldetik
21:30.Gaurkoan Tolosaldetik
22:15.T2T eta T3T saio berezia
22:45.Zer jan
23:30.Gaurkoan Tolosaldetik.

FARMAZIAK

Gaur

IBARRA.Egunekoa.
Leyre Lejeune Maset
Euskal Herria kalea, 24
Telefonoa: 943 67 32 74
TOLOSA. Gauekoa.
Lourdes Azpiroz Galartza
Amarotz auzoa, 9
Telefonoa: 943 67 51 18

EGURALDIA

IKER IBARLUZEA

Gaur.Uda beteko giro be-
roa izango da, egun osoan

barrena. Erdi-mailako geruzetako
aire beroaren eta hego-haizearen
eraginez, lurrazaleko tenperatura
oso altua izango da, non maximoa,
eguneko erdiko orduetan, 31-33
graduan kokatuko den. Zeruari
dagokionez, aitzakiarik ez da izan-
go gaur. Egun osoan goi-hodeiren
bat edo beste izango da, eta arra-
tsalde aldera sortuko den bero-
hodeiren bat salbu, giro urdina
izango da nagus,i eta eguzkiak
gogotik berotu ahal izango du.

0

Bihar.Aldaketa eguna.
Goizean hego-haizea ibili
arren, jada zeruan hodei

gehiago ikusiko dugu eta tenpera-
turak beherakada nabarmena ja-
sango du, non eguneko erdiko or-
duetan 25-27graduan joko duen
goia. Hala ere, oraindik bero sargo-
ria izango da. Eguerditik aurrera
haizeak ipar-mendebaldera egin,
freskatu eta hodeiak nagusituko
dira. Hodei hauek iluntze-gau par-
tean ekaitz zaparradaren bat utzi-
ko dute, eta baliteke txokoren ba-
tean zaparrada gogorren bat iza-
tea.

TOLOSALDEKOATARIAk ez du bere
gain hartzen egunkarian adierazi-
tako esanen eta iritzien erantzuki-
zunik.

Euskal prentsa hizpide,
urteroko batzarrean

Erredakzioa Asteasu

Ikasturte amaiera balantze eta
proiektu berrien arteko zubia
izan ohi da, baita Tolosaldeko
Komunikazio Taldearentzat ere.
Horrela, ohiko moduan, urteko
batzar orokorra izan zen, joan
den ostegunean, Asteasuko uda-
letxeko ikus-entzunezko gelan.
Bertan izan ziren, TKTko admi-
nistrazio kontseiluko kideekin
nahiz TOLOSALDEKOATARIAko lan-
gileekin batera, kolaboratzaileak
nahiz gizarte eragileetako ordez-
kariak ere. 
Xabier Saizar TKTko lehenda-

kariak hartu zuen hitza, bertara-
tuei eskerrak emanez, eta hitzor-
duak emango zuena iragarriz.
Ondoren, Iban Urdapilleta ATA-
RIAko kudeatzaileak eta Rebeka
Calvo ATARIAko koordinatzaileak
eman zituzten, 2018-2019 urteek
emandakoak: iazko kontu eko-
nomikoak, eta 2019rako aurrei-
kuspen nahiz helburuak. 
Azkenik, Gari Goikoetxea ka-

zetari eta Galtzaundiko kideak
hartu zuen hitza, Ataria datuen
talaiatik hitzaldia eskaintzeko:
Galtzaundik gazteen kontsumo-
aren inguruan egindako azken
azterketa, eta Siadecok Tolosako
Udalarentzat helduen kontsu-
moaren bueltan egindakoa har-
tu zituen ardatz, betiere, TOLO-
SALDEKOATARIAri begira. 

Tolosaldeko Komunikazio Taldeak urteko batzar orokorra egin
zuen, joan den ostegunean, Asteasun; gero, afaria izan zen.

Asteasuko udaletxeko ikus-entzunezkoen gelan izan zen batzarra. J. MIRANDA

Tolosa: 687 410 082. tolosa@ataria.eus 

Tolosaldeko Komunikazio Taldea SMko kideak:

Tolosaldeko
gizarte 

eragileak

ATARIA IRRATIA
107.6FM

Besteak beste, aurrera begira-
ko balizko estrategiak aipatuz bi-
ribildu zuen saioa Goikoetxeak:
internet, gazteak, tabernetan pa-
pereko edizioaren ikusgarritasu-
na eta paperaren eta prentsa di-
gitalaren arteko uztartzea izango
dira gakoak. 

Hitzordua Asteasuko Aitz
Ondo elkartean amaitu zen, ma-
haiaren bueltan. TKTk eskerrak
eman nahi dizkie Pili Legarra As-
teasuko alkateari, eta Joxe Angel
Sarasola kolaboratzaileari, hi-
tzordua prestatzen eskainitako
laguntzagatik. 


